
ამერიკის შეერთებული შტატები 

ტერორისტულ ორგანიზაცია დაეშთან აფილირებული ადგილობრივი ბრიტანული 

უჯრედის, ე.წ „ბითლზების“ წევრს, ელ შაფი ელშეიხს ვირჯინიის შტატის საოლქო 
სასამართლომ 19 აგვისტოს თავისუფლების აღკვეთის სახით, სამუდამო პატიმრობა 

მიუსაჯა. პროკურორი, რაჯ ფარეხის განმარტებით, ელშეიხი ამერიკის შეერთებული 

შტატების ტერიტორიაზე გასამართლებული უმაღლესი რანგის დაეშის ლიდერია. 
 

 

ისრაელი 

22-23 აგვისტოს, ისრაელის თავდაცვის ძალების, სასაზღვრო პოლიციის და თავდაცვის 
უწყების მიერ დასავლეთ სანაპიროზე ჩატარებული საერთო კონტრტერორისტული 

სპეცოპერაციის ფარგლებში ტერორიზმთან დაკავშირებული ბრალდებებით 
დაკავებულია 18 პირი. 

 

ლიბანი 

ლიბანელმა სამართალდამცავებმა ქალაქ ჯბეილში, სადამ ჰუსეინის ნათესავი, 

აბდულაჰ იასერ საბაუი, დააკავეს. გავრცელებული ინფორმაციით, საბაუის შპეიხერის 
ბანაკზე განხორციელებულ თავდასხმების სერიაში მონაწილეობა ედება ბრალად. 2014 

წლის 12-15 ივნისს დაეშის წევრებმა ქალაქ ტიკრიტში მაჯიდ ალ ტამიმის საავიაციო 
ბაზაზე (ასევე ცნობილი, როგორც შპეიხერის ბანაკი) განხორციელებული თავდასხმის 

დროს 1700-მდე ერაყელი კადეტი მოკლეს.  

 

იემენი 

იემენის სამხრეთში მოქმედმა სეპარატისტულმა ჯგუფებმა აბიანის მუჰაფაზაში 
სამხედრო კამპანიის დაწყების შესახებ განაცხადეს. გამოცემა როიტერსის მიერ 

გავრცელებული ინფორმაციის თანახმად, „სამხედრო კამპანია მიზნად ისახავს იემენის 
ტერორისტული ორგანიზაციებისგან გაწმენდას“ 

სომალი 

21 აგვისტოს, ოფიციალურმა მოგადიშომ გაავრცელა განცხადება ჰაიატის სასტუმროში 

ანტიტერორისტული სპეცოპერაციის დასრულების შესახებ. კომისარ აბდი ჰასან ჰიჯარის 
განცხადებით, სპეცოპერაცია 19 აგვისტოს მას შემდეგ დაიწყო, რაც ალ-შაბააბის 

მებრძოლებმა იერიში მიიტანეს სასტუმროზე. თავდასხმის შედეგად დაიღუპა 21 და 

დაშავდა 110 ადამიანი. 

 

ნიგერია 

სამბისას ტყეში 21 აგვისტოს ნიგერიის სამხედრო-საჰაერო ძალების მიერ დაეშის 

დასავლეთ აფრიკის პროვინციის ლიდერის, ფიია ბა იურამის, ბანაკზე მიტანილი 
იერიშის შედეგად დაეშის რამდენიმე მებრძოლი დაიღუპა. ნიგერიის ხელისუფლების 

მიერ ოპერაცია წარმატებულად ჩაითვალა, თუმცა ამ დრომდე დაეშის ლიდერის 

ლიკვიდაცია არ დადასტურებულა.   

21 აგვისტოს, ნიგერიის სამხრეთით, გუსაუში (ზამფარას შტატი), შეიარაღებულმა 

ისლამისტმა ექსტრემისტებმა 4 მონაზონი გაიტაცეს. თავდასხმა ნიგერიელ ქრისტიანთა 

ასოციაციის დირექტორის, ბენედიქტ აზზას, მკვლელობიდან რამდენიმე დღეში 
განხორციელდა. 

 

ავღანეთი  

22 აგვისტოს გამართულ გაეროს უშიშროების საბჭოს სხდომაზე, წევრი ქვეყნების 

პოზიციები გაიყო ტალიბანის რამდენიმე წევრთან მიმართებით სამოგზაურო 
შეზღუდვების მოხსნასთან დაკავშირებით. აღნიშნული სანქციები, ტალიბანის, როგორც 

ტერორისტული ორგანიზაციის 135 წევრზე 2011 წელს უშიშროების საბჭოს მიერ 
მიღებული რეზოლუციის შედეგად ამოქმედდა. ამ დრომდე, 135-პირიანი სიიდან 

სანქციები მხოლოდ 11 პირს მოეხსნა. 

 

პაკისტანი 
19 აგვისტოს, პაკისტანის ჩრდილო-დასავლეთ ნაწილში, საგზაო ნაღმის აფეთქების 

შედეგად 2 პოლიციელი დაიღუპა. აფეთქება ხიბერის პროვინციის ერთ-ერთ უბანში, 

ბაჯურში მოხდა. თავდასხმაზე პასუხისმგებლობა ამ დრომდე არც ერთ ჯგუფს არ აუღია. 
ბაჯური წლების განმავლობაში პაკისტანის ტალიბანის ნავსაყუდლად მიიჩნევა.  

 
 


